
Jis karani se maalik ruuthe kabhi na kar vo kaam
Kabhi na le tuu kisi se badalaa teraa badalaa lenge
raam

O maati ke putale
Itanaa na kar tuu gumaan pal bhar kaa tuu mehamaan
O maati ke putale

Tuune prabhuu ko dhan mein dhuundhaa
Kabhi na apane man mein dhuundhaa
Bhuul gayaa maayaa ke bande tujh mein base
bhagavaan
O maati ke putale

Maalik se kuchh chhupaa nahin hai kaun hai jag mein
kaisaa
Maalik to hai pyaar kaa bhuukhaa log chadhaayen
paisaa
Dhan ke lobhi ye naa jaanen kyaa maange bhagavaan
O maati ke putale

Jag hai vo hi banaane vaalaa
Tuu hai kaun mitaane vaalaa
Chhod de usape saari baaten o muurakh insaan
O maati ke putale

